
SIUMUT INATSISARTUNI ILAASORTAATITAT / LANDSTINGSGRUPPEN

                 23. september 2011

Inatsisartut suleriaasianni § 37 naapertorlugu Naalakkersuisunut apeqqutit imaattut saqqummiup-
pakka:

Naalakkersuisunut apeqqutit:

1. Sunik aalajangersimasunik inuussutissanik (råvarer) imminut pilersornerulernissamik siun-
nerfinnik angusaqarfiusunik Naalakkersuisut takussutissaqarpat?

2. Naalakkersuisunit nunaqarfiit qassit imminut naammattumik pilersorsinnaassuseqann-
gitsutut isigineqarpat, tamatumalu kingunerisaanik ataavartuuginnarsinnaanngitsutut isigi-
neqartut qassiuppat nunaqarfiillu sorliit tamatumani pineqarpat? 

(Inatsisartunut ilaasortaq Akitsinnguaq Olsen, Siumut) 

Tunngavilersuut:
Inuit  Ataqatigiit,  Demokraatit  Kattusseqatigiillu  naalakkersuisooqatigiinnermut  isumaqatigiis-
sutaanni ima allassimasoqarpoq: ”Nunarput namminersortoq tassaavoq nammaqatigiinnermik avit-
seqatigiinnermillu, kiisalu piujuartitsinermik tunngavilimmik pisuussutinik atuiffiusoq, inuussutissanik  
imminut pilersornissaq aammattaaq anguniarneqassaaq.” Nangillutillu: ”Piujuaannartitsinissaq tunn-
gavigalugu Naalakkersuisut  piniarneq aalisarnerlu  inerisarumavaat,  piniartut  aalisartullu  Nunatta  
inuussutissanik imminut pilersornerani isumalluutaaleqqullugit pingaaruteqartut.”

Allassimasoqarportaaq:  ”Imminut  pilersugarinissamut  atatillugu  nunaqarfiit  -  uagut  nammineq  tu-
nisassiatta siammaannissaannut naleqqiullugu – pingaarutilimmik inissisimapput. Nunaqarfiit  anin-
gaasaqarnikkut  atugarisaat  ataavarnissamullu  tulluassusiat  pilersaarusioqqinnermi  tunngaviussap-
put.”

